KOMISIJA ZA TUMAČENJE KOLEKTIVNOG UGOVORA ZA DJELATNOSTI PREDŠKOLSKOG ODGOJA I OSNOVNOG ODGOJA I OBRAZOVANJA U KANTONU SARAJEVO
Na osnovu člana 172. Kolektivnog ugovora za djelatnosti predškolskog odgoja i osnovnog odgoja i obrazovanja ("Službene novine Kantona Sarajevo", broj: 16/26 – u daljem tekstu: Kolektivni ugovor), Komisija  za tumačenje Kolektivnog ugovora za djelatnosti predškolskog odgoja i osnovnog odgoja i obrazovanja Kantona Sarajevo na 2. sjednici održanoj 10.06.2026. godine, donijela je 
Autentično tumačenje člana 91. stav (3) Kolektivnog ugovora za djelatnosti predškolskog odgoja i osnovnog odgoja i obrazovanja Kantona Sarajevo 

(„Službene novine Kantona Sarajevo“, broj: 16/26)

„Član 91.

(3) Radnik iz stava (1) ovog člana ima pravo korištenja godišnjeg odmora i nakon isteka nastavne godine, ukoliko to pravo nije iskoristio do kraja nastavne godine.“

Citirana odredba Kolektivnog ugovora znači da se nastavniku predmetne nastave ne može uskratiti pravo na korištenje godišnjeg odmora u trajanju definisanom u odredbama Kolektivnog ugovora iz poglavlja XI – ODMORI I ODSUSTVA, ako do kraja nastavne godine nastavnik predmetne nastave nije iskoristio pravo korištenja godišnjeg odmora, pri čemu poslodavac nakon okončanja odgojno-obrazovnog procesa i održanih sjednica odjeljenjskih i nastavničkog vijeća nastavniku predmetne nastave određuje početak korištenja godišnjeg odmora. 
Odluka o autentičnom tumačenju člana 91. stav (3) Kolektivnog ugovora je donesena na 2. sjednici Komisije održanoj 10.06.2026. godine jednoglasno konsenzusom. 

n/r predsjednika 
PREDMET: Dostava tumačenja po zahtjevu
Komisiji za tumačenje Kolektivnog ugovora za djelatnosti predškolskog odgoja i osnovnog odgoja i obrazovanja Kantona Sarajevo („Službene novine Kantona Sarajevo“, broj: 16/26 – u daljem tekstu: Kolektivni ugovor) obratio se Sindikat, kao jedna od ugovornih strana, vezano za dopis Javne ustanove Osnovna škola „Nafija Sarajlić“ Sarajevo, broj: 04-54026 od 25.05.2026. godine (zahtjev zaprimljen u pisarnici Kantona Sarajevo pod brojem: 11-34-28627 od 26.05.2026. godine), zahtjevom za tumačenje člana 91. stav (3) a u vezi sa članom 91. stav (1) Kolektivnog ugovora u dijelu utvrđivanja prava nastavnika predmetne nastave na korištenje cijelog godišnjeg odmora u trajanju definisanom Kolektivnim ugovorom i početka korištenja njegovog godišnjeg odmora. 
U vezi s navedenim, obavještavamo Vas da je Komisija na 2. sjednici održanoj 10.06.2026.  godine, donijela autentično tumačenje člana 91. stav (3) Kolektivnog ugovora, koje Vam dostavljamo u prilogu ovog akta radi dostavljanja istog podnosiocu zahtjeva za tumačenje. 
Podsjećamo da je članom 172. Kolektivnog ugovora propisano da tumačenja Komisije imaju pravnu snagu i učinak ovog Kolektivnog ugovora te da je obaveza Ministarstva za odgoj i obrazovanje Kantona Sarajevo da tumačenje objavi na službenoj internet stranici Ministarstva, a obaveza Sindikata je da tumačenje objavi na službenoj internet stranici Sindikata.
S poštovanjem,







Komisija za tumačenje Kolektivnog ugovora za

djelatnosti predškolskog odgoja i osnovnog

odgoja i obrazovanja u Kantonu Sarajevo, s.r.
